
〈幸露微禄。庶代艱勤豈期中道。死生永分。千里贛川。似來訣别。促膝欵語相守幾月。病一沾身。便以死處。問及後事了無一語。始知我兄。乃貞丈夫〉

〈雖不享壽。與壽何殊嗚呼哀哉我妣諱辰。兄䘮適歸。我祖是日亦棄庭闈。使我聞之。倍增痛傷。恨此日月何期不良。嗚呼哀哉十年來歸。閭里相迎〉

〈豈無親戚。不見我兄依然旅櫬。未即佳辰。縷詞一酹。式寫哀情嗚呼哀哉潘貴良默成集祭三二兄教授文謹以清酌庶羞之奠致祭于亡兄三〉

〈二教授之靈嗚呼哀哉。為人之子。父没而弗獲見。為人之弟兄亡而莫之臨舉天下之沉痛無以復加。而可為終身之恨也。曩者先考得疾。某官於〉

〈行朝。奔馳而歸。已不聞易簣之語。今吾兄奄忽棄世。遂何期命蹇數竒。至一跌而不復。嗚呼哀哉。有才有智時不我偶。豪氣蟠屈。低心俛首。騫翔騰〉

〈蹋。非後進之諸生則俯視之朋友。已獨鬱鬱而無所施。遂放懷於杯酒嗚呼哀哉。自人觀之酒實作病。兄寄於斯庶幾酒聖。萬事不問。沈酣遂性。三〉

〈十餘年。歡伯為命。曠達類晉宋之髙人。雖有諫者如伯倫之弗聴。嗚呼哀哉。某之官兄至綉川。相對驛亭嗚咽凄然。謂各老矣離别心酸。某丁寧止〉

〈酒。為某假守鄞水又不果盡急難之情。是豈事有適然。盖行負神明造物者重以乖戾悲摧之罰。甸姪以書卜用季秋之壬寅吉。嗚呼〉

〈哀哉。轜車既行墓隧永塞。容音一另陟岡望之。泣繼以血。惟言有盡此情無窮尚冀英靈鑒此卑悃。嗚呼哀哉。又謹以清酌庶羞之〉

〈奠。致祭于亡兄三二教授之靈。嗚呼哀哉仲夏之月。與吾兄别迨今纔四十有八日。遽聞吾兄之訃。恍然如夢而驚疑其說。既發緘見季成之字。始〉

〈大聲疾呼。冤痛號咷。肝心為之潰裂。嗚呼哀哉。天禍我家一至是耶先考捐館。在丙辰歲是年九月。仲嚴下世。戊午之冬。叔愚病終。曾未十月吾兄〉

〈復踵其長徃之蹤。豈有一州一里而我家萃此閔凶。嗚呼哀哉吾兄天資俊敏神速。妙年為文聲振場屋。老生縮手。士子退服。皆謂富貴功名不待〉

〈求而自相逼。先且言近者致疾之緣願加節慎以釋憂懸比遣書辭亦申前言。夫何一别竟弗之痊。嗚呼哀哉。先考在堂。歲時為壽。兄弟六人。後先〉

〈左右。自先考亡。今未四年。兩弟與兄。皆卜新阡某雖幸存吊影自憐顧今已病。悲憂衰悴亦豈乆於人寰。念凡人之䘮。猶匍匐徃救而吾兄之死。某〉

〈乃拘縻官守。不得拊棺視䧟徒仰天大慟。愧痛灼於心顔。援筆陳情姑寓一哀於五百里若無涯之痛。則非毫楮所得而宣嗚呼哀哉鄭剛中北山〉


〈集祭族兄巨中并同母姊姚氏文伏自庚子盗起鄰邦時方羈寓。于彼浦陽。越辛丑春。所在搶攘鄉曲甿隷。化為豺狼兄于是時。遺我書曰姊命〉

